
Макалада жалпы илимий ыкмаларга таянуу менен, 

жол-транспорт кырсыгын тергөөнүн негизги көйгөйлөрү 

ачылып берилмекчи. Бир эле жол-транспорт кырсыгына 

аныктама берилбестен, ЖТКнын түрлөрү да каралат. 

Белгиленгендей, биздин өлкөбүздүн жолдорундагы коопсуз-

дук актуалдуу болуп эсептелет. Ар кандай отчеттордун, 

статистикалык маалыматтардын, тергөө жана сот 

практикасынын негизинде, кырсыктардын саны өсүп, жа-

бырлануучулар дагы көбөйгөнүн билүүгө болот.  Бирок, бар-

дык эле жол-транспорт кырсыктары кылмыш болуп са-

налбайт, жыйынтыгы олуттуу зыян алып келген, башкача 

айтканда, денеге анча оор эмес, оор залал келтирген же 

жабырлануучунун өлүмү менен коштолгон кырсыктар гана 

жол-транспорт кылмыштары деп таанылып, Кыргыз Рес-

публикасынын жазык кодексинде каралаган жосун катары 

жоопкерчиликке тартылат. Изилдөөнүн натыйжасында 

автор төмөнкүдөй жыйынтыкка келет, ЖТКнын крими-

налистикалык жактан маанилүү жагдайларын ачыктоодо 

механизмин билүү жардам берет. Эрежени одоно бузуу ме-

нен коштолгон кылмыш иштерди териштирүүдө бардык 

жагдайларды аныктоо зарыл экенин эске алуу шарт. 

Негизги сөздөр: эксплуатация, транспорт, коопсуз-

дук, кылмыш, мыйзам, жоопкерчилик, тергөө, сот.  

В статье на основе общенаучных методов раскры-

ваются основные проблемы расследования дорожно-

транспортных происшествий. Дается не только определе-

ние дорожно-транспортного происшествия, но и виды 

ДТП. Анализируются причины возникновения ДТП. Как от-

мечается актуальным является безопасность на дорогах 

нашей страны. На основе отчетов, статистических дан-

ных, следственной и судебной практики аварии возрас-

тают, количество жертв также возрастает. Как отме-

чается, что, однако не все, а лишь те дорожно-транс-

портные происшествия, в результате которых наступили 

серьезные вредные последствия – менее тяжкие или тяж-

кие телесные повреждения, либо смерть потерпевшего, 

именуется дорожно-транспортными преступлениями, то 

есть деяниями, влекущими уголовную ответственность в 

соответствии с Уголовным Кодексом Кыргызской Респуб-

лики. В результате исследования автор приходит к выводу, 

что выяснение криминалистически значимых обстоятель-

ств ДТП помогает знание механизма. Следует учитывать, 

что при расследовании уголовных дел о преступных нару-

шениях правил необходимо выяснение обстоятельств. 

Ключевые слова: эксплуатация, транспорт, безопас-

ность, преступление, закон, ответственность, следствие, 

суд. 

Based on general scientific methods, the article reveals the 

main problems of the investigation of traffic accidents. It gives 

not only a definition of a traffic accident, but also the types of 

accidents. The causes of an accident are analyzed. As noted, is 

the safety on the roads of our country. Based on reports, statis-

tics, investigative and judicial practice, accidents are increa-

sing, and the number of victims is also increasing. It is noted 

that, however, not all, but only those traffic accidents resulting 

in serious harmful consequences - less serious or serious bodily 

harm or the death of the victim, are called traffic crimes, that is, 

acts involving criminal liability in accordance with with the 

Criminal Code of the Kyrgyz Republic. As a result of the study, 

the author comes to the conclusion that clarification of the cri-

minally significant circumstances of an accident helps know-

ledge of the mechanism. It should be borne in mind that in the 

investigation of criminal cases of criminal violations of the 

rules, clarification of circumstances is necessary. 

Key words: operation, transport, security, crime, law, 

responsibility, investigation, court. 

Транспорт каражаты милдеттүү түрдө катышкан 

жана андан кийин зыяндуу кесепеттер орун алган ти-

гил же бул жол кыймылынын коопсуздугунун эреже-

леринин бузулуусунун натыйжасында пайда болгон 

окуялар жол-транспорт кырсыгы деп аталат (ЖТК). 

ЖТКнын түрлөрү булар: а) жүргүнчүлөрдү, ве-

лосипедчендерди, көлүк унаасын жана жаныбарлар-

ды сүзүү; б) транспорт каражаттарынын кагылышуу-

су; в) транспорт каражатынын кулоосу; г) транспорт 

каражатынын тоскоолдукту сүзүүсү; д) жүргүнчүлөр-

дүн кулоосу; е) башка ЖТК. Аталгандардын басым-

дуу бөлүгүндө ЖТК айдоочулардын, жол жүргүнчү-

лөрдүн, жүргүнчүлөрдүн, велосипедчердин жол кый-

мылынын эрежелерин бузуунун, жана ошондой эле 

транспорттук чарбачылыктын иш-керлеринин тех-

никалык эксплуатациянын эрежелерин орой бузуунун  

жана жолдордун абалынын үстүнөн болгон начар 

көзөмөлдүн жана көчөдөгү жол кыймылынын жөнгө 

салынуусунун уюшулуусунун натыйжасында пайда 

болот. 

Бирок бардыгы эмес, натыйжасында денесине 

анча оор эмес же оор зыян түзгөн олуттуу зыян 

кесепеттери орун алган жол-транспорт кырсыктары 

жол-транспорт кылмыштары, башкача айтканда Кыр-

гыз Республикасынын Жазык кодексине ылайык жа-

зык жоопкерчилигине алып келген кылмыштар болуп 

аталат. 

Транспорттук коопсуздукту камсыз кылуу Кыр-

гыз Республикасы үчүн актуалдуу көйгөйлөрдүн бири 

болуп келет. Алдын алуунун отчеттору, статистика-

лык маалыматтар, тергөө жана сот практикасы Кыр-

гыз Республикасында 2009-жылдан тартып 2019-жыл 

ичинде болгон мезгилде жол кырсыктарынын саны 

бир жарым эсе көбөйгөндүгүн тастыктайт. ЖТКнын 

жабырлануучуларынын саны орточо эсеп менен жы-

лына 1037 адамдын деңгээлинде кармалып турган [1]. 

Кыймылдын коопсуздугуна каршы жана тран-

спорт каражаттарынын бардык түрлөрүн өзүнө кам-

тыган транспорттун (темир жол, аба, суу, автомо-

билдик, башка механикалык, электротранспорт, трак-

тор жана башка өзү жүрүүчү машиналар) эксплуата-

циясына каршы кылмыштарга жол кыймылынын 

жана транспорт каражаттарынын эксплуатациялоо 

эрежелерин бузуулар кирет. 

Автомобилдик парктын маанилүү өсүүсү, жүк 

жана жүргүнчүлөрдүн ташуунун агымдарынын көбө-

йүүсү, жолдордун канааттандыраарлык эмес абалы 

жана эски транспорттун начар эксплуатациялык мү-

нөздөмөсү, даярдыктын төмөн деңгээли, тартипсиз-

дик, көп учурда айдоочулардын мас абалда болуусу, 

жүргүнчүлөрдүн кайдыгер мамилеси жана бир катар 

факторлор жолдордогу кырсыктык жагдайлардын 

пайда болуусуна алып келет. 

Акыркы жылдардын маалыматы оор кесепеттер 

менен жол-транспорт кырсыгынын санынын өсүүсү 

менен белгиленет. Адамдар каза болуп, майып бол-

гондор көп, транспорт каражаттары жараксыз абалга 

келип, мамлекетке маңыздуу зыян тийгизилүүдө. 

Бүгүнкү күндө Кыргыз Республикасында экс-

плуатацияланган автомобилдик каражаттарынын 

саны миллион бирдиктен жогору. Кыргызстандын 

территориясына киргизилген жеңил жана жүк ташуу-

чу транспорт каражатынын жыл сайын өсүүсү 2500 

бирдиктен көп. Орто статистикалык цифралар Кыр-

гызстандын боюна жетилген жаранына 2,3 бирдик 

жеңил автоунаасы туура келгендигин көрсөтүп, аны 

менен биргеликте 2019-жылга суммалык түрдө авто-

унаа жолдорунун узундугу 20 миң киллометрден аш-

пайт. 

Заманбап дүйнөлүк практика Кыргызстандын 

өзүнүн өнүгүүсүндө экономикалык өсүүнүн жана жа-

рандардын социалдык камсыздалуусунун экинчи 

этабында болгондугу тууралуу тыянакты тастыктайт. 

Бул этаптын негизги техникалык көрсөткүчү болуп, 

1000 кишиге 500 бирдик автоунаасы туура келген 

калктын керектөөсү эсептелет. 

Кыргыз Республикасынын ИИМдин ЖКККББ 

тарабынан ишке ашып келе жаткан алдын алуучулук 

иш чаралар бүгүнкү мезгилде объективдүү фактор-

лорго байланыштуу, орун алган абалды тамыры ме-

нен өзгөртүүнүн мүмкүнчүлүгү жок. Айдоочулардын 

арасындагы нигилизм жана алардын жоопкерчилик-

сиз мамилеси ЖТКга алып келип, айдоочулар окуя 

болгон жайдан качып, жабырлануучуга жардам көр-

сөтпөй да келет. 

Анын натыйжасында жабырлануучунун өлүмү-

нө алып келген кылмыштырдын басымдуу пайызы 

ачыкталбаган бойдон калууда. Негизинен бул 

ЖКККББнын, ыкчам бөлүктөрдүн, тергөөнүн өз ара 

уюшулуучулук аракеттенүүсүнүн алсыздыгынын жа-

на негизгиси, бул кылмыштардын тергелүүсүн заман-

бап илимий техникалык коштоонун жана колдонмо 

илимдердин алдыңкы жетишкендиктерине курулган 

таянып негизделген методикалардын жоктугунун 

себебинен. 

Кыргызстандын түштүк региондорунда (Ош, 

Джалал-Абад облустарында) ЖТКнын негизги себеп-

тери болуп Жапонияда өндүрүлгөн оң жак башкаруу 

ролу менен транспорт каражаттарынын айдоочулары, 

бул транспорт каражаттарынын тийиштүү техника-

лык эксплуатациялоо шарттарынын жоктугу, сол та-

раптуу кыймылдуу жолдордо эксплуатациялоо шарт-

тарына жараксыздыгы саналат. Эксплуатациялоодо 

көп учурда айдоочулар бул транспорттун жогорку 

техникалык мүмкүнчүлүктөрүн эске албайт жана 

кээде алардын маневрдуулугуна жана ылдамдык мүм-

күнчүлүктөрүнө кайдыгер мамиле кылышат. 

Кыргызстандын түштүк региондорунда азыркы 

мезгилде мындай транспорттун кырк миңден ашык 

бирдиги эксплуатацияланууда жана алардын жогору-



 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 4, 2020 

  

217 

 

 

 

 

DOI:10.26104/NNTIK.2019.45.557 

да аталган жагдайлардын жыйындысында Кыргыз-

стандын түштүгүндөгү трассаны толтурган ЖТКлар-

га жана жабырлануучулардын пайда болуусуна алып 

келүүдө. 

Эң көп жайылган ЖТКнын түрлөрүнө булар 

кирет: 

1) транспорт каражатынын жол жүргүнчүнү, 

велосипедченди, жаныбарларды сүзүүсү; 

2) транспорт каражаттарынын кагылышуусу; 

3) транспорт каражатынын кулоосу; 

4) транспорт каражатынын тоскоолдукту сү-

зүүсү. 

Транспорт каражатынан жүргүнчүнүн кулоосу 

түрүндөгү ЖТК да кездешет [2]. 

Пайда болуу себептери боюнча ЖТК төмөнкү-

лөргө бөлсө болот: 

1) транспорт каражатын башкарган айдоочунун 

алкоголдук же баңгилик мас абалда болуусунун, ка-

туу чарчоосунун, маневр кылууда, жүргүнчүлөрдү 

жана жүктү ташууда эрежелерди сактабоосунун, бу-

рулууда, озуп кетүүдө, тоскоолдукту өтүүдө же жол-

догу тегиз эместикти өтүүдө кагылышуудан же сүзүү-

дөн качуу мүмкүнчүлүгү болгондо эреже бузуусунун 

кесепетинде пайда болгон; жол кесилишин өтүүдө 

кезектикти сактабоонун, кыймылдын коопсуз дистан-

циясын кармабоонун натыйжасында пайда болгон; 

күтүүсүз түрдө өзүнүн катарынан, анын ичинде кар-

шы тилкеге, чыгуусунда, фаранын жарыгы менен со-

курайтууда, светофордун эрежелерине, жол белгиле-

рине жана көрсөткүчтөргө баш ийбөөдө пайда бол-

гон; конкреттүү жол жагдайларын туура эмес баалоо-

нун кесепетинен пайда болгон кырсыктар [3]. 

2) жор жүргүнчүлөрүнүн төмөнкү туура эмес 

аракеттеринин себебинен пайда болгон кырсыктар: 

тоскоолдуктун айынан жолдо күтүүсүз пайда болуусу 

(мисалы, аялдамада турган автобустун же троллей-

бустун, тротуарда же жол четинде турган автоунаа-

нын себебинен); жүргүнчүнүн багытындагы же кар-

шы багытта жол жүргөн транспорт каражатынын кү-

түүсүз чыгуусунан (автоунаанын өтүүсүн ашыгы 

менен күткөн жол жүргүнчүсү ага жол тосуп жолго 

чыккан учурда жана башкалар); тыюу салган жерде 

жол жүргөн бөлүгүнө, жарыкталбаган жагынан жа-

рыкталган жагына чыгуусу, жол жүрүү бөлүгүнүн 

четинен жүрүү эрежелерин бузуунун натыйжасында 

пайда болгон; 

3) транспорт каражатынын техникалык абалы 

жана эксплуатациясына жооптуу болгон адамдар та-

рабынан жол берген бузуулардын натыйжасынан ке-

лип чыккан кырсыктар (техникалык тейлөө эрежеле-

рин бузуу жана линияга жараксыз транспортту чыга-

руу), жана ошондой эле жолдун абалына жол көзөмө-

лүнүн өз убагында жооп бербөөсү, көчө кыймылынын 

жөнгө салынуусунун начар уюушулуусу [4]. 

ЖТК көп учурда айдоочулардын, жүргүнчү-

лөрдүн, жол жүргүнчүлөрдүн, велосипедчендердин, 

мотоциклисттердин жол кыймылынын эрежелерин 

бузуунун, жана ошондой эле транспорттук чарбачы-

лыктын ишкерлеринин техникалык эксплуатациялоо 

эрежелерин орой бузуунун, жолдордун абалын жана 

жол кыймылынын начар уюшулуусунун жыйын-

тыгында болгондугун практика көрсөтүүдө [5]. 

ЖТКнын жөнөкөй жана механизминин жайга-

шуусу бир типтүү көрүнгөндүгү менен, алардын чы-

ныгы себебин аныктоо оңой эмес. Бул көбүнесе, бир 

учурда бир нече себептер менен аткарылган аракетте-

рин жыйынтыгы менен түшүндүрүлөт (айдоочу, жол 

жүргүнчү жана жүргүнчү тарабынан жасалган бузуу; 

техникалык абал жана транспорт каражатынын экс-

плуатациялоосуна жооптуу адамдын жана айдоочу-

нун аракеттери жана башкалар). Ошондуктан бул се-

бептердин мүмкүн болгон байланыштарын ачыктап, 

баалоо зарыл [6]. 

Жол-транспорттук кырсыктын криминалистика-

лык маанилүү жагдайларын аныктоого анын механиз-

мин билүү көмөктөшөт. ЖТКнын механизми жана 

анын жасалуу жагдайы каралып жаткан кылмыштар-

дын негизги элементтери болуп саналат. Бул кыл-

мыштын жасалуу механизмине «айдоочу-автоунаа-

жол-айлана чөйрө» системасынын көп сандуу эле-

менттеринин таасир этүүсү шексиз. Механизм – бул 

ЖТКнын өнүгүүсүнүн бардык стадияларында өз ара 

аракеттешкен объектилердеги издерди түзгөн өз ал-

дынча этаптардын, жагдайлардын жана факторлор-

дун убактылуу, динамикалык жана башка байланыш-

тарынын системасы. Бул механизмди билүү андан 

кийинки иштин объективдүү чындыгын аныктоого 

түрткү жаратуучу криминалистикалык маанилүү бел-

гилерин аныктоого мүмкүнчүлүк жаратат [7]. 

 ЖТКда үч фаза белгиленет: баштапкы, кульми-

нациялык жана финалдык [8]. 

Баштапкы фаза кооптуу ситуация пайда болуу-

дан мурда орун алган транспорт каражаттарынын жа-

на жол жүргүнчүлөрүнүн кыймылынын шартында 

өнүгөт. Мындай абал жол кыймылыныны катышуу-

чулары тез арада ЖТКны токтотууга, болтурбоого же 

анын кесепеттерин азайтууга бардык чараларды көр-

гөндө түзүлөт. Ал убакытты өткөрүп жиберүү кооп-

туу абалдан кырсыкка айландырат. Анда кыймылдын 

катышуучулары ЖТКны болтурбоого шарты жок 

болот. 

Кульминациялык фазасы оор кесепеттерди ча-

кырган окуялардан турат (транспорт каражатынын 

бузулуусу, жол жүргүнчүлөрдүн, жүргүнчүлөрдүн, 

айдоочулардын зыян алуусу жана өлүмү). Эгерде 

ЖТКга транспорт каражаттарынын жана жол жүргүн-

чүлөрүнүн чектелген саны катышкан болсо, анда бул 

фаза өтө кыска мөөнөттүү жана жолдун чоң эмес бө-

лүгүндө өнүгөт. Окуяга ондогон автоунаалар катыш-

канда, бул фаза бир нече мүнөткө чейин уланып, 

ЖТКнын өнүгүү зонасы маанилүү болот. 

ЖТКнын жасалуу ыкмасы (же укук бузуучунун 

криминалдык аракеттеринин өзгөчөлүктөрү) бул кыл-

мыштардын өзгөчөлүгүнө байланыштуу анын аракет-

теринин же аракетсиздиктеринин объективдүү жана 

субъективдүү факторлору менен шартталган система 

катары, же болбосо болгон окуяны ретроспективдик 

түрдө калыбына келтирүүгө, ЖТКнын өнүгүүсүнүн 

түрдүү этаптарында анын катышуучуларынын ара-

кеттеринин өзгөчөлүктөрүн аныктоого мүмкүнчүлүк 

жараткан түрдүү мүнөздөгү издерди калтырган тигил 

же бул факторлордун жыйындысы катары түшүндү-

рүлөт (мисалы, ЖТКны башка кылмыш катары жа-

шыруу) [9]. 

ЖТКнын жагдайы көп учурда айлана чөйрөнүн 

таасири, жолдун өзгөчөлүгү, транспорт каражатынын 

техникалык абалы, катышуучулардын жеке сыпат-

тары менен аныкталгандыгын эске алуу зарыл. Ошо-

ну менен биргеликте, алардын ортосунда кайтарым 

байланыштар орун алат, ошондуктан окуянын меха-

низми бардык аталган факторлордун таасири астында 

түзүлөт [10]. 

ЖТКнын финалдык фазасы транспорт каража-

тынын кыймылынын токтоосу менен туура келет. 

Адамда, транспорт каражатында жана жолдо ав-

тоунаанын жана жол жүргүнчүнүн контакттык өз ара 

аракеттенүүсү түрдүү издерди калтырат. Өз убагында 

аныкталган жана катталган мындай издер боюнча 

ЖТКнын механизмин жана жасалуусунун себептерин 

аныктоого мүмкүн болот. Ал үчүн, эреже катары, кү-

бөлөр жана окуянын катышуучулары үчүн тез жана 

күтүүсүз болуусу мүнөздүү, жана анын натыйжасы 

катары аны кабыл алуунун кыска мөөнөттүүлүгү ага 

таандык болуп эсептелет. Жыйынтыгында, кабыл 

алынган маалыматтын көлөмү чоң эмес болот [11]. 

ЖТКнын жагдайларын жана шарттарын кабыл 

алуунун мүнөзүнө жана сапатына объективдүү жана 

субъективдүү мүнөздөгү жагымсыз төмөнкү фактор-

лор таасирин тийгизет: начар метеорологиялкы шарт-

тар, жетишсиз жарыктандыруу, стресске алып келген 

окуянын трагедиялык натыйжасы жана башкалар. Бул 

жагдайлар бардык күбөлөрдүн аныкталуусунун жана 

алардын кылдаттык менен суракталуусунун жүргүзү-

лүүсүнүн зарылдыгын аныктайт. 

Жол-транспорт кырсыгынын күнөөлүүлөрү бол-

гон субъектилер (айдоочулар, жол жүргүнчүлөр, 

транспорт каражатынын техникалык абалы жана экс-

плуатациялоосуна жооптуу болгон адамдыр), эреже 

катары, кылмыштык өзүнө ишенүүсү же одонолук 

формасында этиятсыздык менен аракеттерди жасайт. 

Чындыгында, ЖТКнын атайын жасоо, анын ичинде 

буга чейинки кылмыштардын издерин жашыруу мак-

сатында, учурлары да кездешет [12]. 

Көп учурда тергөөдө күнөөсүн айдоочуга өткө-

рүп берүүгө аракет жасаган жабырлануучунун айы-

нан да пайда болот. Өзүнүн аракеттери менен ЖТК-

нын пайда болуусуна провокация жасаган жол жүр-

гүнчүлөр, басымдуу учурларда качып, жашырынууга 

жетишип, окуянын жагдайларын аныктоону маани-

лүү түрдө татаалдантат [13]. 

Жол кыймылынын эрежелерин кылмыштык бу-

зуу тууралуу кылмыш иштерин тергөөдө төмөнкү 

жагдайларды аныктоо зарыл: 

1) коомдук кооптуу кесепеттерге алып келген 

күнөөлүүнүн аракеттери жол кыймылынын кайсыл 

эрежелерин бузуудан пайда болду. Унаалардын кээ 

бир категорияларын эксплуатациялоо үчүн (өзгөчө 

шарттарда) автоунаалык кызмат боюнча атайын кол-

донмолорду эске алуу зарыл; 

2) ЖТК качан, кайсыл жерде, кантип жана кан-

дай шарттарда болду; 

3) ЖТКнын натыйжасында кандай кесепеттер 

орун алды (өлүм, саламаттыгына зыян алуу, тийги-

зилген зыяндын мүнөзү жана өлчөмү); 

4) жол кыймылынын коопсуздугунун эрежеле-

рин бузуу менен транспорттун эксплуатациялоосунун 

жана болгон кесепеттердин ортосундагы себептик 

кесепеттик байланыштын бар болуусу; 

5) ар бир катышуучунун күнөөсүнүн формасы 

(кылмыштык одонолук, кылмыштык жеңил ойлук же 

атайын ниет); 

6) кыймылдын коопсуздугунун эрежелерин кыл-

мыштык бузууда ким күнөөлүү. Кылмыштын субъек-

тиси болуп транспорт каражатын башкарган, мындай 

ишмердүүлүккө укуктун бар болуусунан көз каранды 

түрдө, жаш курагы 16га жеткен, акыл-эси соо адам 

боло алат; 

7) ЖТКнын жасалуусуна кандай шарттар түрткү 

жасады. Себептерди жана түрткү жараткан шарт-

тарды аныктоодо тергөөчү тергөө процессинде жана 

андан кийин аларды жок кылуу боюнча чараларды 

көрүүгө милдеттүү [14]. 

Аталган жагдайлар толук болуп эсептелбейт. 

Тергөө учурунда чечилүүчү ЖТКнын конкреттүү 

өзгөчөлүктөрүнөн көз каранды болгон башка суроо-

лор да кездешет. 

